
INSTRUMEN PENTAKSIRAN  
 
Kod  : 6354/2 
Markah : 100 
Masa  : 2 jam 15 minit 
 
 
REKA BENTUK INSTRUMEN PENTAKSIRAN 
 
Kertas 2 mengandungi empat bahagian.  Calon perlu menjawab kesemua soalan. 
 
Bahagian 1 : Pemahaman Petikan Kecil dan Prosa Moden 
Bahagian 2 : Pemahaman Petikan Cerpen dan Puisi Klasik 
Bahagian 3 : Peribahasa dan Ceyyul 
Bahagian 4 : Pengetahuan dan Kemahiran Bahasa  (Fonologi, Morfologi, 
   Sintaksis dan Tatabahasa). 
 
 
PRESTASI KESELURUHAN 
 
Calon mempamerkan prestasi yang memuaskan.  Namun, sebilangan besar calon tidak 
mempunyai kemahiran yang mencukupi untuk menjawab soalan memprosakan puisi dan 
mozhianigal.  Tambahan pula, pemahaman pelajar terhadap petikan tertentu juga kurang 
memuaskan.  Masih terdapat segelintir calon gagal mengaplikasikan teknik menjawab yang 
tepat.  
 
 
PRESTASI MENGIKUT KUMPULAN CALON 
 
Kumpulan Tinggi 
 
Calon dalam kumpulan aras tinggi berjaya memahami keperluan soalan dan menjawab 
secara tepat.  Mereka juga dapat mengaplikasikan teknik menjawab dengan tepat.  Jawapan 
calon menunjukkan calon mempunyai pengetahuan am dan dapat menerangkan idea 
dengan jelas dan mudah difahami.  
 
Kumpulan Sederhana 
 
Calon kumpulan sederhana berjaya menguasai kemahiran asas bahasa tetapi kurang 
memahami teknik menjawab yang tepat.  Kematangan idea calon kurang bernas dan 
relevan.  Ini menunjukkan tahap pembacaan calon masih ditahap yang rendah. 
 
Kumpulan Rendah 
 
Calon kumpulan rendah menunjukkan mutu jawapan yang lemah.  Kumpulan ini tidak 
memahami kehendak soalan disebabkan penguasaan kemahiran bahasa yang amat 
rendah.  Jawapan calon tidak menepati kehendak soalan.  Penguasaan teknik menjawab 
oleh calon kumpulan ini amat lemah.  Keupayaan calon untuk memahami dan mentafsirkan 
petikan dan grafik kurang memuaskan. 

PRESTASI TERPERINCI: 
 
Soalan 1 

 
Soalan ini merupakan soalan bergambar-frasa mengenai isu semasa.  Calon perlu peka 
dengan isu-isu semasa sebagai persediaan menjawab soalan ini. 
 

 
Jawapan di atas mempamerkan mutu jawapan yang cemerlang.  Calon dapat mengenal 
pasti mesej yang disampaikan oleh gambar dan mengaitkan dengan isu semasa.  Calon 
dapat menghuraikan mesej yang ingin disampaikan oleh grafik.  Mereka juga dapat memberi 
dua pendapat yang berbeza. 

Soalan 2 
 

 
Soalan ini berdasarkan surat kiriman yang memerlukan maksud tersirat.  Calon perlu 
mempunyai kemahiran berfikir aras tinggi (KBAT) untuk menjawab soalan ini.  Berikut 
adalah contoh jawapan calon yang terbaik dari aspek maksud tersirat yang terdapat dalam 
teks surat kiriman yang diberikan.  
 

 
 
Calon lemah gagal memahami maksud tersirat dalam soalan ini.  Kebanyakan calon hanya 
menjawab maksud tersurat.  Hanya calon yang banyak membaca sahaja dapat memahami 
dan menjawab soalan dengan tepat.  Calon sederhana gagal mentafsirkan surat kiriman 
secara keseluruhan.  Mereka hanya dapat memberikan sebahagian daripada jawapan yang 
dikehendaki.  Calon juga mempunyai penguasaan bahasa yang lemah dan tidak dapat 
memahami teks keseluruhan.  

Soalan 3 
 

 
Kehendak soalan memerlukan calon menaakul maksud tersirat dalam perbualan komik yang 
diberikan.  Calon memerlukan pemahaman yang mendalam supaya dapat menjawab soalan 
berbentuk komik. 
 
 

 
 
Calon cemerlang dapat menjawab soalan ini dengan baik kerana dapat mengenal dan 
memahami isi tersirat dalam komik ini, sementara calon sederhana hanya dapat menulis 
fakta tersurat sahaja.  

Soalan 4 
 

 
Soalan ini berdasarkan puisi moden.  Kebanyakan calon kurang memahami puisi berbentuk 
seperti ini.  Calon juga kurang mahir dalam menjawab soalan ini. Oleh itu, majoriti calon 
tidak dapat menjawab dengan baik. 
 
 

 
 
Majoriti calon gagal memahami maksud tersirat puisi ini.  Akibatnya, calon hanya 
memberikan maksud tersurat sahaja.  Jawapan di atas merupakan contoh jawapan calon 
yang baik kerana dapat mengenal dan memahami mesej yang ingin disampaikan oleh 
penyajak. 

Soalan 5 
 

 
 
 

 
Kebanyakan calon dapat memahami teks mengenai tokoh sasterawan Tamil dan 
sumbangannya.  Oleh yang demikian majoriti calon dapat memberikan jawapan seperti yang 
dikehendaki.  Jawapan yang ditunjukkan di atas adalah contoh jawapan calon cemerlang.  
Calon ini dapat mengenali isi-isi yang dikehendaki oleh soalan daripada teks yang diberikan. 

Soalan 6 
 

 
Soalan ini berdasarkan sumbangan tokoh sasterawan Tamil dalam pelbagai bidang.  Calon 
perlu mempunyai kemahiran pemahaman yang baik untuk menjawab soalan ini.  Calon perlu 
membaca dan memahami teks secara keseluruhan supaya dapat memberikan jawapan 
yang cemerlang. 
 

 
 

Majoriti calon berjaya memahami dan menaakul isi kandungan teks dengan baik.  Oleh yang 
demikian, hampir keseluruhan calon berjaya menjawab soalan ini dengan betul.  Jawapan di 
atas mempamerkan mutu jawapan yang cemerlang.  

Soalan 7 
 

 
 
Soalan ini berdasarkan teks moden.  Tujuan soalan ini adalah untuk menguji kemahiran 
calon dari segi pemahaman keseluruhan teks.  
 

 
Calon cemerlang dapat membaca dan memahami teks ini kerana kandungan teks berkaitan 
dengan pengalaman dan pengetahuan calon.  Bahasa yang digunakan dalam teks ini agak 
mudah difahami.  Calon dapat menyenaraikan sebab-sebab yang dikehendaki oleh soalan. 
 
 
Soalan 8 
 

 
Soalan ini memerlukan kemahiran membaca dan mengaplikasikan maklumat yang 
diperolehi daripada teks moden.  
 

 
Contoh jawapan di atas merupakan jawapan calon cemerlang di mana berjaya 
mengaplikasikan isi yang telah diperolehi.  Bagi calon yang sederhana dan lemah, mereka 
tidak mampu mengaplikasikan isi-isi tersebut dengan baik. 

Soalan 9 
 

 
 
Soalan ini berdasarkan pemberian maksud bagi perkataan yang terdapat di dalam teks 
pemahaman.  
 

 
 
Calon tidak dapat memberikan maksud yang sesuai bagi perkataan yang diberikan dalam 
petikan.  Calon harus mempunyai kemahiran kosa kota yang meluas untuk menjawab 
soalan ini. 
 
 
Soalan 10 
 

 
Soalan ini memerlukan calon menghuraikan idea sendiri berkenaan tajuk yang diberikan.  
Jawapan di bawah mempamerkan mutu jawapan yang cemerlang kerana calon dapat 
menyenaraikan beberapa langkah yang positif bagi menyelesaikan masalah yang diberikan.  
Calon sederhana dan lemah tidak dapat memberikan isi yang sesuai kerana kurang 
berpengetahuan dalam mengenali isu-isu semasa. 

Soalan 11 
 

 
Soalan ini berbentuk soalan pemahaman dan calon perlu mengikuti perkembangan cerpen 
dengan baik.  
 

 
Calon memberikan jawapan yang baik bagi penyelesaian masalah yang diberikan.  Bagi 
calon yang sederhana dan lemah, mereka tidak dapat memberikan jawapan yang bernas 
kerana kurang memahami tema cerpen tersebut. 
 
 
Soalan 12 (i) 
 

 
Calon perlu fasih dengan laras bahasa cerpen untuk menjawab soalan.   
 

 
Jawapan di atas merupakan contoh jawapan yang cemerlang kerana calon berjaya 
memahami cerpen dan dapat menerangkan isi yang berkaitan dengan rangkai kata secara 
tepat.  Calon juga berjaya menguasai hukum bahasa.   

Soalan 12 (ii) 
 

 
Matlamat soalan ini memerlukan calon mengemukakan pendapat terhadap sikap 
perwatakan dalam cerpen yang diberikan.  
 

 
 
Berikut adalah mutu jawapan cemerlang kerana calon mampu mengemukakan idea yang 
bernas sepertimana yang ditunjukkan di atas.  Jawapan calon sederhana dan lemah kurang 
jelas kerana kurang memahami sepenuhnya isu-isu dalam cerpen.   
 
 
 
Soalan 13 (i) 
 

 
Soalan ini memerlukan calon menghuraikan mesej yang ingin disampaikan oleh pengarang 
berdasarkan teks cerpen ini.  Jawapan berikut mempamerkan mutu jawapan cemerlang. 
 

 
 
Calon berjaya mengenalpasti dan menghuraikan mesej yang ingin disampaikan oleh 
pengarang.  Jawapan yang diberikan kemas dan dapat mengenali mesej pengarang dengan 
lengkap.  Ini menunjukkan calon menguasai hukum bahasa dengan baik. 

Soalan 13 (ii) 
 

 
Soalan menghendaki calon mengemukakan pendapat sendiri terhadap keputusan yang 
dibuat oleh perwatakan (Gopal) dalam cerpen yang diberikan.  Berikut mempamerkan mutu 
jawapan yang cemerlang. 
 

 
 
Calon berjaya memberikan pendapat yang bernas terhadap keputusan yang dibuat oleh 
watak dalam cerpen ini dan diikuti dengan penerangan yang baik.  Manakala segelintir calon 
gagal mengemukakan idea sebenar kerana kurang memahami perwatakan Gopal. 
 
 
 
Soalan 14 
 

 
Soalan ini berdasarkan pemberian maksud tersirat kepada rangkaikata yang diberikan 
daripada teks cerpen. Jawapan di bawah mempamerkan mutu jawapan cemerlang. 
 
 

 
 
Kebanyakan calon dapat memberikan jawapan yang baik kerana calon dapat memahami 
situasi penggunaan rangkai kata ini dalam teks cerpen.  Jawapan calon sederhana dan 
lemah kurang menepati kehendak soalan dan kurang jelas kerana masalah perbendaharaan 
kata. 

Soalan 15 
 

 
Soalan puisi memerlukan pemahaman keseluruhan mesej yang disampaikan oleh penyair.  
Jawapan berikut mempamerkan mutu jawapan cemerlang. 
 

 
 
Kebanyakan calon berjaya memahami keseluruhan mesej yang disampaikan oleh penyajak. 
Segelintir calon hanya memahami sebahagian daripada sajak moden ini.  Calon cemerlang 
juga tidak dapat memahami beberapa baris sajak moden tersebut.  Kegagalan ini 
disebabkan oleh kekurangan latihan.  Calon tidak memahami kosa kata yang digunakan 
dalam puisi.  Oleh yang demikian, mutu jawapan calon agar kurang memuaskan.  Majoriti 
calon hanya menyalin baris-baris tertentu daripada puisi demi melengkapkan prosa puisi 
tersebut.  

Soalan 16 
 

 
Calon dikehendaki mahir dalam irattaikizavi dan maksudnya untuk menjawab soalan ini.  
 

 
 
Majoriti calon dapat mengenali maksud dan membina ayat bagi irattaikizavi yang diberikan.  
Calon cemerlang berjaya membina ayat dengan betul dan tepat.  
 
 
 
Soalan 17 

 
Tugasan soalan mengkehendaki calon menulis thirukkural dengan lengkap setelah 
membaca dan memahami maksud penerangan yang diberikan.  Berikut adalah jawapan 
calon cemerlang. 
 

 
 
Calon yang menghafal thirukkural dan maknanya sekali dapat menjawab dengan baik.  
Calon yang sederhana dan lemah, walaupun mengetahui makna thirukkural gagal menulis 
thirukkural itu secara lengkap dan tidak menulis dengan mengikut sifat tirukkural.  

Soalan 18 
 

 
Calon memerlukan pengetahuan yang mendalam mengenai ceyyul dan maksudnya yang 
disarankan untuk menjawab soalan ini.  Jawapan di bawah mempamerkan mutu jawapan 
cemerlang. 
 

 
 

Calon ini berjaya menghafal ceyyul dan menghuraikan maksudnya dengan baik.  Bagi calon 
sederhana dan lemah, mereka tidak menghafal dan kurang memahami maksud ceyyul yang 
telah diberikan. Oleh itu, mereka mengalami kesukaran dalam proses penjelasan semua 
aspek maksud yang dikehendaki soalan.  Calon hanya menjawab sebahagian daripada 
jawapan yang dikehendaki. 

Soalan 19 
 

 
 

Calon perlu mempunyai pemahaman penggunaan moziyanigal yang tepat dalam petikan 
yang diberikan.  Berikut adalah jawapan calon cemerlang. 
 

 
Calon memahami situasi yang terdapat dalam petikan tersebut. Mereka dapat menulis 
moziyanigal dengan tepat.  Mereka juga dapat meneliti beberapa perkataan dan rangkaikata 
yang menjadi asas kepada pemahaman situasi dalam petikan tersebut. 

Soalan 20 (a), (b) 
 

 
 
Soalan ini berkaitan dengan penggunaan tatabahasa dalam bahasa tamil.  Calon harus 
mahir dalam ciri-ciri tatabahasa secara terperinci.  Berikut adalah mutu jawapan cemerlang. 
 

 
 
Calon berjaya menghafal dan berupaya mengingat kembali ciri-ciri tatabahasa dari aspek 
‘Kaalam’, ‘Thinai’  ‘Enn’, ‘Idam’, ‘Paal’ dan ‘kata nama’ serta dapat menjawab bahagian ini 
dengan tepat.  Calon-calon lemah dan sederhana pula tidak memahami secara menyeluruh 
ciri-ciri tatabahasa dan kurang mantap dalam memberi jawapan yang lengkap. 

Soalan 21 
 

 
Tugasan soalan ini memerlukan calon menukar ayat negatif kepada ayat positif. 

 
Majoriti calon termasuk calon cemerlang kurang memahami kata kerja mengikut masa.  
Oleh itu, calon perlu memahami kata kerja yang digunakan dalam ayat dengan teliti. 
 
 
 
Soalan 22 
 

 
Calon perlu menguasai aspek hukum bahasa seperti kesalahan ejaan dan tanda bacaan 
untuk menjawab soalan ini. 
 

 
 
Calon dapat mengenalpasti kesalahan ejaan dan membetulkannya dengan tepat.  Namun 
demikian terdapat segelintir calon yang gagal mengenali kesalahan ejaan dalam perenggan 
yang diberikan.  Faktor kurang membaca menjadi punca kelemahan calon untuk menjawab 
soalan bahagian ini dengan tepat. 

SARANAN KEPADA CALON: 
 
1. Calon perlu memahami kehendak soalan. 

2. Calon perlu menguasai hukum-hukum yang disarankan dalam sukatan pelajaran 

Bahasa Tamil Sekolah Menengah. 

3. Calon perlu menyemak semula supaya jawapannya menepati kehendak soalan. 

4. Calon harus membudayakan sikap membaca bahan-bahan Bahasa Tamil. 

5. Calon harus memperbanyakkan latihan pemahaman. 

6. Calon harus melatih menulis secara kreatif dalam Bahasa Tamil. 

7. Calon juga perlu memahami maksud dan tema sajak sebelum memprosakannya. 

8. Calon perlu mengelak dari menyalin bulat-bulat petikan asal. 

9.  Calon sepatutnya mengemukakan pendapat sendiri untuk menjawab soalan yang 

memerlukan isi tersirat. 

10. Calon perlu menggunakan ayat yang lengkap dan gramatis. 

11. Calon perlu menggunakan penanda wacana yang sesuai untuk memperlihatkan 

kesinambungan di antara isi. 

12. Calon juga perlu menggunakan kosa kata yang sesuai dan tepat. 

13. Calon juga perlu menitikberatkan ejaan dan tanda bacaan yang betul. 

14. Calon perlu memberi tumpuan yang lebih pada Bahagian D yang melibatkan unsur 

tatabahasa Bahasa Tamil.  

15. Jawapan calon mesti berdasarkan pada cadangan huraian yang dikeluarkan oleh 

bahagian Pusat Perkembangan Kurikulum. 

SARANAN KEPADA GURU: 
 
1. Para guru perlu mempelbagaikan bahan bacaan seperti novel, cerpen, sajak dan 

drama dalam proses pengajaran dan pembelajaran Bahasa Tamil. 

2. Guru perlu memperbanyakkan latihan tatabahasa dan berunsur mozhianigal. 

3. Guru juga perlu menggalakkan pelajar membaca karya-karya dan artikel-artikel 

dalam majalah dan surat khabar Bahasa Tamil tempatan. 

4. Guru juga perlu meningkatkan pengetahuan dalam teknologi maklumat dan 

komunikasi (ICT) untuk menjalankan proses Pembelajaran danPengajaran secara 

berkesan. 

5. Guru perlu memperbanyakkan latihan pemahaman dan memprosakan sajak. 

6. Guru perlu menganjurkan aktiviti-aktiviti kokurikulum seperti pertandingan menulis 

karangan, sajak dan sebagainya yang akan membantu calon secara tidak langsung.  

7. Panitia Bahasa Tamil peringkat sekolah dengan kerjasama Persatuan Bahasa Tamil 

harus menganjurkan pelbagai aktiviti yang boleh membantu meningkatkan 

penguasaan Bahasa Tamil dalam kalangan pelajar.  

8. Guru harus peka dan bersedia mengikuti arus perkembangan isu-isu semasa. 

 


